
Ennyanjuia

Omusiraamu yenna amanyi bulung; Obuzit,
bw’ebigambo by’omubaka Muhammad s "r:,ﬁ
ddiini yaffe ey’obusiraamu ey’ekitiibwa. An:;
obulungamu bwonna mu nsi ne ku nkomererg
hE_:li mu kwekwata ku Qur’aan ne ku njigirizs
y'omubaka Muhammad $. Abasiraamu bang;
balina Qur’aan mu maka geabwe kyokka
batono nnyo abalina ebigambo by’omubaka
waabwe Muhammad #. Ekitabo kino
kitegekeddwa okukusembereza Sunnat mu nju
yo n’okumanya enjigiriza y’omubaka waffe
ow’ekitiibbwa ku nsonga  z’obusiraamu
eziteekeddwa okumanyibwa  Omusiraamu.
Hadiith nyangu za kukwata ate nga zonna
ntuufu.  Nkubiriza  Abasiraamu  bonna
okukisoma n’okukikwasisa abaana baabwe.
Nkubiriza ~ n’amasomero  g'obusiraamu
okukyettanira ennyo wamu n’okukiteeka ku
syllabus yaago okukakasa nti omwana tava mu

primary oknggyako ng’akikutte.
Abu Sa’ad




OMUNTU AFA NG'ABADDE TAKOLA
SHIRK AYINGIRA EJJANA

|. Hadiith eva ku Abu Dharri 4, yagamba nti:
Yagamba Omubaka wa Allah #£ nti: Omuntu
afa mu kibiina kyange ng'abadde tagatta ku
Allah kantu konna, ayingira Ejjana.

2. Hadiith eva ku Jaabir Ibn Abdillah &,
yagamba nti: Yagamba Omubaka wa Allah
% nti: Oyo alisisinkana Allah nga
teyamugattako kintu kyonna ajja kuyingira
Ejjana, ate alimusisinkana nga yamugattako
ekintu kyonna ajja kuyingira omuliro.



VIUNTU AFA NG'ABADDE AKOLA

O
SHIRIK TALIVA MU MULIRO

3 Hadiith eva ku Abdullah Ibn Mas'uud 5,
yagamba nti: Yagamba Omubaka wa
Allah % nti: Omuntu afa ng'abadde
agatta ku Allah akantu konna,
ayingira omuliro.

4. Hadiith eva ku Jaabir [bn Abdillah <,
yagamba nti: Yagamba Omubaka wa Allah
# nti: Oyo alisisinkana Allah nga
teyamugattako kintu kyonna ajja kuyingira
Ejjana, ate alimusisinkana nga yamugattako
ekintu kyonna ajja kuyingira omuliro.




MUHAMMAD #% MUBAKA WA
ALLAH, BULI ATAMUKKIRIZA
AKAAFUWALA

5. Hadiith eva ku Abu Hurairat «,
yagamba nti: Yagamba Omubaka wa
Allah # nti: Njulira nti: Tewali
kisinzibwa mu butuufu okuggyako
Allah, (n'enjulira) nti: Nange ndi
Mubaka wa Allah. Tewali muddu
asisinkana Allah n'okujulira okwo
okw'emirundi ebiri, nga tabuusabuusa
mu kwo, okuggyako ayingira Ejjana._

6.

Hadiith eva ku Abu Hurairat s
nti: Yagamba Omubaka wa Al
Ndayira oyo awaniridde omwoyfzoml'
gwange! Tewali n'omu ampulirakg
(atuukibwako amawulire g'okutumibys
kwange), k'abe muyudaaya (Jew), oba
mukurisito (Christian), n'atanzikiriza,
okuggyako aba mw'abo ab'okuyingira
omuliro.

NABBI TASINZIBWA ATE
TAJEEMERWA

7 Hadiith eva ku mukulembeze
akkiriza Umar Ibn Al Khattwab <,

w'ab |
yagamba nti; Mazima Omubaka wa

Allah 4 yagamba nti: Temungulumiza

ne musukka ensalo, ng'abakristo
(christians) bwe baasukka ensalo mu
kugulumiza (Nabbi Eisah) mutabani wa
Maryam ne bamusinza! Mazima nze ndi
muddu; Mugambenga nti: Omuddu wa
Allah era Omubaka we.

8. Hadiith eva ku Abu Hurairat 2,
yagamba nti: Mazima Omubaka wa
Allah # yagamba nti: Abantu b'ekibiina
kyange bonna bajja kuyingira Ejjana
okuggyako oyo an'agaana. Ne
bamugamba nti: Owange ggwe
Omubaka wa Allah! Ani ayinza
okugaana?! N'abagamba nti: Oyo yenna
angondera ajja kuyingira Ejjana, ate
anjeemera mazima aba agaanye

(okugiyingira).

EMPAGI Z'OBUSIRAAMU
N'OBUKKIRIZA N'OKULONGOOSA

9. Hadiith eva ku Umar Ibn Al Khattwab
&, yagamba nti: Yagamba Omubaka wa
Allah # nti: Obusiraamu kwe kujulira nti

tewali kisinzibwa mu butuufu
okuggyako Allah, nti era mazima ne
Muhammad Mubaka we.
N'oyimirizaawo esswala (ettaano
ez'etteeka), n'owa Zakat, n'osiiba
Ramadhan, n'okola Hijja bw'oba olina

obusobozi obugikola.
(oXoRo)

10. Hadiith eva ku Umar Ibn Al Khattwab
4. yagamba nti: Yagamba Omubaka wa
Allah % nti: Obukkiriza kwe kukkiriza
Allah, ne ba Malaika be, n'ebitabo bye,
n'ababaka be, n'olunaku lw'enkomerero,
n'okukkiriza okugera kwa Allah
okubi n'okulungi.

11. Hadiith eva ku mukulembeze
w'abakkiriza Umar Ibn Al Khattwab «=.
yagamba nti: Yagamba Omubaka wa
Allah # nti: Okulongoosa kwe kusinza
Allah ng'olinga amulaba. Bw'oba
tomulaba, mazima ddala ye akulaba.



OBUKWAKKULIZO
BW'OKUKKIRIZIBWA KWA
IBAADAT

12. Hadiith eva ku Umar Ibn Al Khattwab
2, yagamba nti: Nawulira Omubaka wa
Allah # ng'agamba nti: Mazima buli
mulimu gubalibwa okusinziira ku
kigendererwa (ky'oyo agukoze). Era
mazima ddala ekigendererwa kye
ky'asasulwa. (Eky'okulabirako): Oyo
asenguka (ebifo by'abakaafiiri)
olw'eddiini ya Allah n'olwokutaasa
Omubaka we, abalibwa nti yasenguka
kulwa Allah n'olwokutaasa Omubaka we
(afuna empeera mu kusenguka kwe).

EGIMU KU MIRIMU ALLAH B4
GY'ASINGA OKWAGALA

14. Hadiith eva ku Abu Hurairat <,
yagamba nti: Mazima Omubaka wa
Allah # yabuuzibwa nti: Mulimu ki
ogusinga obulungi? Nayanukula nti:

Okukkiriza Allah n'omubaka we.

N'abuuzibwa nti mulimu ki oguddako?

N'ayanukula nti: Okulwana mu kkubo
lya Allah (Jihaad). N'abuuzibwa nti
mulimo ki oguddako? N'ayanukula nti:
Hijja erongooseddwa.

S

G i Jod S 106 85 D o g A
(e gy . JB 0y Vo A 13

12




15. Hadiith eva ku Aa'ishat  yagamba nt;
Nabbi # yagamba nti: Omulimu
ogusinga okuba omwagalwa eri Allah,
gwegwo omuntu gw'awangaalirako ne
bwe guba mutono nnyo.

AMAZAMBI AMANENE
AGAZIKIRIZA

16. Hadiith eva ku Abu Hurairat .
yagamba nti: Yagamba Omubaka wa
Allah # nti: Mwewale amazambi

Musanvu agazikiriza. Ne bamugamba
nti: Owange ggwe Omubaka wa Allah!

Ge galiwa ago? N'abagamba nti:
Okugatta ku Allah, N'okuloga, N'okutta
omuntu atakkirizibwa kuttibwa,
N'okulya riba, N'okulya emmaali ya ba
mulekwa, N'okudduka mu Jihad,
N'okutemerera abakyala abeekuumye,
Abakkiriza, abeesamba obwenzi.

17. Hadiith eva ku Anas Ibn Maalik &,
agamba nti: Omubaka wa Allah #
yabuuzibwa ku mazambi amanene (ge
galiwa?), n'agamba nti: Okugatta ku
Allah, N'okunakuwaza abazadde ababiri,
N'okutta omuntu, N'okuwa obujulizi
chw'obulimba.

DR

18. Hadiith eva ku Abdullah Ibn Mas'uud <,
yagamba nti: Nabuuza Omubaka wa
Allah # nti: Zzambi ki erisinga obunene
eri Allah 38? N'agamba nti kwe kusinza
Allah % nga bw’osinza n’ebirala ng'ate
Allah ye yakutonda yekka! Ne ngamba
nti: Mazima ddala aba akoze kinene
nnyo. Ne mmubuuza nti: Zzambi ki
eriddako? N'agamba nt1: N'okutta
omwana wo olw'okutya okulya naawe!
Ne mmubuuza nti: Zzambi ki eriddako?
N'agamba nti: Okwenda ku mukyala
wa muliraanwa wo.

OBWENZI, OKUBBA, N'OKUNYWA
OMWENGE MAZAMBI MANENE

19. Hadiith eva ku Abu Hurairat s,
yagamba nti: Mazima Nabbi # yagamba
nti: Omwenzi tayenda, mu kiseera
w'ayendera, n'aba nga MukKkiriza.
N'omunywi w'omwenge tagunywa, mu
kiseera w'agunywera, n'aba nga
Mukkiriza. N'omubbi tabba, mu kiseera
w'abbira, n'aba nga Mukkiriza.




OBUKULU BW'OLUGANDA
LW'OBUSIRAAMU

20. Hadiith eva ku Anas Ibn maalik 2,
yagamba nti: Yagamba Omubaka wa
Allah # nti: Tasobola kuba Mukkiriza

omu mu mmwe, okutuusa ng'ayagalizza
mugandawe (Omusiraamu) ekyo
ky'ayagaliza omwoyo gwe.

21. Hadiith eva ku Anas Ibn Maalik .,
yagamba nti: Mazima Nabbi yagamba

nti: Temunyigagananga, €ra
temwekwatirwanga ensaalwa, era

1 b d



temwawukananga, €ra
temwesengukanga. Mubeere abaddu ba

Allah ab'oluganda. Era tekikkirizibwa
Musiraamu kusenguka mugandawe
okusukka ennaku ssatu.

59. Hadiith eva ku Ibn Umar £, yagamba
nti: Mazima Omubaka wa Allah 3

yagamba nti: Omusiraamu aba muganda
wa Musiraamu munne;
Tamulyazaammaanya, era tamuwaayo eri
abalabe be. N'oyo eyeewaayo okumala
ekyetaago kya mugandawe
(Omusiraamu), Allah tamulekerera mu
bwetaavu bwe. N'oyo amalira

Omusiraamu ekizibu, Allah ajja
kumumalira ekizibu mu bizibu
by'olunaku lw'enkomerero. N'oyo
abikkirira Omusiraamu, Allah ajja
tumubikkirira ku lunaku Iw'enkomerero.

OKWAGALANA KULWA ALLAH
N'OKUTOOLERAGANA SALAAM

23. Hadiith eva ku Abu Hurairat <,
yagamba nti: Yagamba Omubaka wa
Allah # nti: Temugenda kuyingira Jjana
okutuusa nga mubadde Bakkiriza. Ate
temugenda kuba Bakkiriza okutuusa nga
mwagalanye. Mbalagirire ekintu nga
bwe muba mukikoze mujja kwagalana?
Muyitirize okwetoolera Salaam

wakati wammwe.

24. Hadiith eva ku Abu Hurairat .,
yagamba nti: Mazima Omubaka wa
Allah # yagamba nti: Allah (ajja)
kugamba (ku lunaku Iw'enkomerero) nti:
Baliwa abo abaayagalana ku lwange!
Olwaleero mbasiikirize mu kisiikirize
kyange ku lunaku Iwe watali kisiikirize
okuggyako ekisiikirize kyange?

OMUSAAYI GW'OMUSIRAAMU,
EMMAALI YE, N'EKITIIBWA KYE
TEBIKWATIBWAKO

75. Hadiith eva ku Abu Hurairat
yagamba nti: Mazima Omubaka wa
Allah $ yagamba nti: Buli Musiraamu
ali haraamu ku Musiraamu munne:
Omusaayi gwe, n'emmaali ye,
n'ekitiibwa kye.

BIKI EBITTISA OMUNTU?

26. Hadiith eva ku Abu Hurairat s,
yagamba nti: Yagamba Omubaka wa
Allah # nti: Nalagirwa okulwanyisa
abantu okutuusa lwe balangirira nti:
Tewali kisinzibwa mu butuufu

okuggyako Allah, era ne banzikiriza nti
ndi mubaka wa Allah, ne bakkiriza

n'ebyo byonna bye najja nabyo.

27. Hadiith eva ku Abdullah Ibn Mas'uud =,
yagamba nti: Yagamba Omubaka wa
Allah # nti: Omusiraamu tattibwa
okuggyako ng'akoze ekimu ku bintu
ebisatu: Omufumbo omwenzi, n'omussi
attibwa, n'ava mu ddiini n'ayawukana
ku kibinja (ky'abasiraamu).

ATASAALA AKAAFUWALA

s Or 8 R 2 A _@an »

ot O i 5 A iy e 100 i 06
(ot 0153y BRI ' :,éﬁ\:, I8P Lty S5

28. Hadiith eva ku Jaabir %, yagamba nti:
Nawulira Omubaka wa Aliah # ng'agamba

nti: Mazima ekiri wakati w'omusajja ne
shirik n'obukaafiiri kuleka sswala.

OBUKULU BW'OKULAGIRA EMPISA
ENNUNGI N'OKUZIYIZA
EMPISA EMBI

29. Hadiith eva ku Abu Sa'eed Al khudri 2,
yagamba nti: Nawulira Omubaka wa
Allah # ng'agamba nti: Omu mummwe
bw'alabanga ekikyamu nga kikolebwa,
akikyusenga n'omukono gwe,
bw'alemererwa akikyuse n'olulimi lwe,
bw'alemererwa akitamwe mu mutima
gwe - era obwo bwe bukkiriza
obusinga obunafu.

EMPEERA YA DA'AWAH
' AKABENJE K'OKUBUZA ABANTU

30. Hadiith eva ku Abu Hurairat <,
yagamba nti: Mazima Omubaka wa

Allah #% yagamba nti: Akoowoola
ng'azza eri obulungamu, afuna empeera
ezenkana empeera za buli agoberera
obulungamu obwo, nga nabo empeera
zaabwe tezikendeddeeko n'akatono.
N'akoowoola ng'azza eri obubuze, afuna
amazambi agenkana amazambi ga buli
agoberera obubuze obwo, nga nabo
amazambi gaabwe tegakendeddeeko
n'akatono.

Nategekera abaddu bange abalongoofu
(mu Jjana), ebintu eriiso ly'omuntu
bye litalabangako, n'okutu bye
kutawulirangako, n'omutima
bye gutalowoozangako.

35. Hadiith eva ku Abu Hurairat <, yagamba
ati: Mazima Omubaka wa Allah # yagamba
nti: Omuliro gwammwe (ogwokunsi)
kitundu kimu ku bitundu nsanvu
eby'omuliro Jahannama. Omwogezi
n'agamba nti: Owange ggwe Omubaka wa
Allah! Ne bwe y'alitubonerezza na guno ngad
kyalibadde kimala!! Nabbi n‘agamba ntu:
Jahannama yasukkulumizibwa ku muliro
gw'edduniya mu kwokya ebitundu 67 nga buli
kitundu kyenkana n'ogwedduniya okwokya.

\KABENJE K'OKUGOBERERA
OKWAGALA KW'OMUTIMA

36. Hadiith eva ku Abu Hurairat ;,
yagamba nti: Mazima Omubaka wa
Allah # yagamba nti: Omuliro
gwetooloozebwa ebisanyusa omutima,
ate Ejjana ne yeetooloozebwa
ebitamwa omutima.

G 15a 0 B s 1o 100 o [ b g e
(sl gony .3 4 &a [

37. Hadiith eva ku Aa'ishat g, yagamba nti:
Yagamba Nabbi 4 nti: Omuntu azuula
n'ateeka mu ddiini yaffe eno

ey'obusiraamu ekintu kyonna Allzah
n'omubaka we Kye bataateekamu,
kya kumuddizibwa.

38. Hadiith eva ku Al Irbaadh Ibn Saariya
4, yagamba nti: Mazima Omubaka wa
Allah # yagamba nti: Era mwewale

ebintu ebizuule mu ddiini, kubanga
ddala buli Bid'at buba bubuze.

OBUWEWUFU BW'EDDUNIYA

42 ¢ -, o, o LT I a ¥ @ ’:.'-,:’:." o
yﬂiwﬁrﬁd\w,:dugﬁ\- & A
(s 013 - 23

29






41. Hadiith eva ku Abu Hurairat 4,
yagamba nti: Mazima Omubaka wa
Allah 4 yagamba nti: Edduniya kkomera
lya Mukkiriza, ate jjana ya mukaafiiri.

42. Hadiith eva ku Ibn Umar s, yagamba
nti: Omubaka wa Allah # yankwata ku
bibegaabega nangamba nti: Beera ku
dduniya ng'olinga omugwira (ow'okudda

ku butaka bwe) oba omutambuze
ali mu lugendo.

OBUKULU BW'OKUJJUKIRA ALLAH

43, }[admh eva ku Abu Muusa Al Ash'arie
. yagamba nti: Yagamba Omubaka wa
z\“dh % nti: Eky'okulabirako ky'oyo
ajjukira Allah 3 n'oyo at'ajjukira Allah
4. kiringa eky'okulabirako ky'enjawulo
eri wakati w’omufu n'omulamu.

44, Hadiith eva ku Abu Hurairat :#,
yagamba nti: Yagamba Omubaka wa
Allah # nti: Ebigambo bibiri biwewufu
nnyo ku lulimi, Kyokka bizitowa nnyo
ku minzaane epima emirimu emirungi,

Ate nga byagalwa nnyo eri Allah. (Bye):

Subhaanallah wa Bihamdihi,
Subhaanallahul Adhwiim.

OBULUNGI BW'OKUSOMA
QUR'AAN

45. Hadiith eva ku Uthmaan Ibn Affaan e,
yagamba nti: Yagamba Omubaka wa
Allah # nti: Abasinga obulungi, y'oyo
ayiga okusoma Qur'aan, naye
n'agiyigiriza abalala.

46. Hadiith eva ku Abu Umaama Al Baahili
4, yagamba nti: Nawulira Omubaka wa
Allah # ng'agamba nti: Muyitirize nnyo
okusoma Qur'aan, kubanga egenda kujja

ku lunaku Iw'enkomerero ng'ewolereza
abasomi baayo.

33

___,“



OKUTAWAAZA KUSONYIYISA
AMAZAMBI

47. Hadiith eva ku Uthmaan Ibn Affaan 2,
yagamba nti: Yagamba Omubaka wa
Allah 2 nti: Omuntu yenna atawaaza

n'alongoosa okutawaaza kwe, amazambi

ge gafuluma mu mubiri gwe ne gatuuka
n'okufulumira wansi w'enjala ze.

ENKIZO Y'OMWAZIINYI
N'OLUNYIRIRI OLUSOOKA
MU SSWALA

48. Haduith eva ku Abu Hurairat
yagamba nti: Mazima Omubaka wa
Allah 3 yagamba nti: Singa abantu baal;
bamanyi obulungi obuli mu kwaziina
n'olunyiriri olusooka mu sswala, ne
beesanga nga tebalina ng'eri gye
basobola kubivuganyako okuggyako
nga bakubye kalulu, baalikakubye.

OJ08C,

49. Hadiith eva ku Abu Sa'eed Al khudri .
yagamba nti: Yagamba Omubaka wa
Allah # nti: Bwe muba muwulidde
omwaziinyi, muddemu nga
bw'ayogedde.



OBUKULU BW'ESSWAILA
N'OKUSIIBA

50. Hadiith eva ku Abu Hurairat &,
yagamba nti: Mazima Omubaka wa
Allah # yagamba nti: Esswala ettaano,
n'okuva ku Jjuma okutuuka ku Jjuma
endala, n'okuva ku Ramadhan okutuuka
ku Ramadhan endala, bisonyiyisa
omuntu amazambi gonna agali wakati
waabyo, bw'aba nga yeewaze
amazambi amanene.

51. Hadiith eva ku Abu Hurairat s,
}rngnmbn nti: Mazima Omubaka wa
Allah 4 yagamba nti: Okusiiba okusinga
obulungi oluvannyuma Iwa Ramadhan
kwe kusiiba omwezi gwa Allah
oguyitibwa Muharram. N'esswala esinga
obulungi oluvannyuma lw'esswala
ettaano ez'etteeka, ye swalaatu Llaili.

IBAADAT TEZIKOMA MU MASJID

52 Hadiith eva ku Zaid Ibn Thaabit
yagamba nti: Mazima Nabbi 3 yagamba nti:
Musaalirenga mu mayumba gammwe
abange mmwe abantu, kubanga mazima
ddala esswala esinga obulungi, y'esswala
omuntu gy'asaalira mu nju ye ng'oggyeko
esswala (ettaano) ez'elteeka.

HO®

53. Hadiith eva ku Abu Hurairat s,
yagamba nti: Mazima Omubaka wa
Allah # yagamba nti: Temufuulanga
amayumba gammwe zi limbo
(ezitakkirizibwa kusomerwamu
Qur'aan), Mazima Shaitwan edduka mu
nju esomerwamu Essuula eyitibwa
| Al Bagqarat,

ENKIZO Y'OLUNAKU LW'EJJUMA

54, Hadiith eva ku Abu Hurairat i,
yagamba nti: Yagamba Omubaka wa
Allah % nti: Olunaku olusinga obulungt
enjuba Iw'eviirayo, Iwe lunaku
lw'ejjuma; Mu lwo Nabbi Adam mwe
yatondebwa, era mu lwo mwe
yayingizibwa Ejjana, era mu lwo
mwe yagifulumizibwamu.

OKUSADDAAKA
N'OKWETOOWAZA

55 Hadiith eva ku Abu Hurairat £,
yagamba nti: Mazima Nabbi # yagamba
nti: Teri lunaku lukeesa okuggyako
Malaika bbiri zikka emu n'egamba nti:
Ayi Allah! Ddizaawo buli yenna
asaddaase. Ate endala n'egamba nti: Ayl

Allah! Saanyaawo emmaali ya buli
yenna akodowadde.

56. Hadiith eva ku Abu Hurairat «&,
yagamba nti: Mazima Omubaka wa
Allah # yagamba nti: Okusaddaaka
tekulina kyonna kye kukendeeza ku

mmaali. Era Allah talira kirala ky'awa

muddu we ayitiriza okusonyiwa banne
okuggyako okumwongera ekitiibwa. Era
tewali yeetoowaza kulwa Allah
okuggyako nga Allah amu31tula

oKUSII BA RAMADHAN

57. Hadiith eva ku Abu Hurairat %,
nti: Yagamba Nabbi # nti:

yagamba
Omuntu asiiba omwezi gwa Ramadhan,

ng'akkiriza Allah era ng'asuubira
empeera, Allah amusonyiwa amazambi

gonna (amatono) ge yakulembeza
okukola.

58 Hadiith eva ku Abu Hurairat <, yagamba
nti: Yagamba Nabbi 3 nti: Omuntu asaala
(Tarawuya) mu Ramadhan, ng'akkiriza
Allah era ng'asuubira empecra, Allah
amusonyiwa amazambi gonna (amatono)

ge yakulembeza okukola.

OKUSIIBA OKWA SUNNAH

59. Hadiith eva ku Abu Ayyuub Al Answari
&, yagamba nti: Yagamba Omubaka w3
Allah 3 nti: Omuntu asiiba omwezi gwa

Ramadhan, oluvannyuma
n'agoberezaako ennaku mukaaga mu
mwezi gwa Shawwaal, aba ng'asiibye
omwaka omulamba.

eo®

60. Hadiith eva ky Abdullah Ibn Amri Ibn Al
Aaswi 4, yagamba nti: Yagamba
Omubaka wa Allah £ nti; Okusiiba
nhaku ssatu my byl mwezi,

kyenkanankana n'okusiiba omwaka
omulamba.

OKUSIIBA ARAFAT NE
AASHUURAA'

61. Hadiith eva ku Abu Qataada <,
yagamba nti: Omubaka wa Allah 32
yabuuzibwa ku kusiiba olunaku Iwa

Arafat, n'agamba nti: Kusonyiyisa
amazambi g'omwaka ogw'emabega
n'oguguddirira mu maaso.

62. Hadiith eva ku Abu Qataada =&,
yagamba nti: Mazima Omubaka wa
Allah # yabuuzibwa ku kusiiba olunaku
Jwa Aashuuraa', n'agamba nti:
Kusonyiyisa amazambi g'omwaka
oguwedde.

HIJJAT NE UMRAT

63. Hadiith eva ku Abu Hurairat «,
yagamba nti: Nawulira Omubaka wa
Allah # ng'agamba nti: Omuntu akola
Hajj, n'ateegatta na mukyala ng'akyali
mu mizizo gy'ayo, wadde
okugikoleramu ezzambi, akomawo
(ng'asonyiyiddwa amazambi ge gonna,
mutukuvu) ng'olunaku maama

| we lwe yamuzaala.

| 64. Hadiith eva ku Abu Hurairat .&.
‘ yagamba nti: Mazima Omubaka wa
R Allah # yagamba nti: Okuva ku Umrat

ok.utuuka ku Umrat endala, Allah
asonyiwa azikoze ebiri wakati’wa Umrat
ze ebbiri. Ne Hajj entuufu terina mpeera
okuggyako Ejjana.

OBUKULU BW'OKWANGUYIRIZA
OKUWASA

65. Hadiith eva ku Abdullah Ibn Mas'uud =,

yagamba nti: Mazima Omubaka wa

Allah 4 yatugamba nti: Abange mmwe
abavubuka! Aba atunye obusobozi
mummwe, awase. Oyo akyalemereddwa

okuwasa yeekwate iu kusiiba, kubanga

kujja kumubeerera engabo emutangira

okugwa mu mazambi.

NOONYA OMUKYALA
OMULONGOOFU

66. Hadiith eva ku Abdullah Ibn Amri [bn
Al Aaswi %, yagamba nti: Yagamba
Omubaka wa Allah # nti: Edduniya
erimu ebisanyusa eby'akaseera;
N'ekisanyusa ekisinga ebisanyusa

by'edduniya byonna, ye mukyala
omulongoofu.

AMAZIMA N'OBWESIMBU MU
BUSUUBUZI

67. Hadiith eva ku Hakiim Ibn Hizaam s,
yagamba nti: Mazima Omubaka wa
Allah 4 yagamba nti: Abagulagana

ababiri ba ddembe (okwekyusa omuguzi
ne yeekuba oba omutunzi n'agamba nti
sikyatunze) ebbanga lye bamala nga
tebannayawukana (kuva mu kifo ekyo).
Bwe baba ab'amazima wakati waabwe,
ne boolesa akamogo akali ku
ky'amaguzi, Allah ateeka omukisa mu
kugulangana kwabwe. Ate bwe
balimbagana ne bakwekagana obumogo
obuli ku ky'amaguzi, Allah aggya
omukisa mu kugulangana kwabwe.

OBUKULU BW'OKUYUNGA
OLUGANDA

68. Hadiith eva ku Anas Ibn M@llk:‘-&é,
yagamba nti: Yagmnba. Nabb} «535 ptl. Oyo
ayagala Allah amugaziy1z¢ r1.21k1 ye, era

amwongere n'obuwangaazi, ayunge
ab'enganda ze.

69. Hadiith eva ku Abdullah Ibn Amri Ibn
Al Aaswi %, yagamba nti: Yagamba
Omubaka wa Allah # nti: Ayunga
- oluganda taba 'mpa - nkuwe' (bwe
bamuyunga abayunga bwe batamuyunga
tabayunga), wabula ayunga oluganda,
y'oyo ng'abantu be ne bwe batamuyunga
ye asigala abayunga.

OBUKULU BW'OMULIRAANO

70. Hadiith eva ku Ibn Umar s, yagamba
nti: Mazima Omubaka wa Allah 32
yagamba nti: Malaika Jibril teyalekera
awo kunnaamira kuyisa bulungi
muliraano, ne ntuuka n'okulowooza nti
agenda kungamba nti: Muliraanwa
ali omu ku basika!

71. Hadiith eva ku Abu Hurairat =,

yagamba nti: Mazima Omubaka wa

Allah % yagamba nti: Tagenda kuyingira
Jjana oyo ateekuuma b_utanakuwaza

muliraanwa We.

BULI MULUNZI WAAKUBUUZIBW 4
KU KYE YALUNDA

ady ;.o# y - PRI
S
e s 38 ¢ 1 A1 (B G a0 s
Lot 01y it o 85 8 e 1) 0,
(e sy @i Ay g Ay 0y \gai o e

72. Hadiith eva ku Ibn Umar %, yagamba
nti: Mazima Omubaka wa Allah &
yagamba nti: Buli omu kummwe
mulunzi, era wa kubuuzibwa ku kye
yalunda; Omukulembeze w'abantu
mulunzi, era wakubabuuzibwako.
N'omusajja mulunzi eri abantu
boomumaka ge, era wakubabuuzibwako.
N'omukyala mulunzi eri enju y'omwami
we n'abaana be, era bya
kumubuuzibwako.

74. Hadiith eva ku Abu Hurairat &5,
Mazima Omubaka wa

yagamba nti: AL
ba nti: Kimalira omuntu

Allah §& yagam
okuba omulimba olw'okunyumyanga
buli ky'aba awulidde.

olog

75. Hadiith eva ku Abu Hurairat 2,
yagamba nti: Mazima Nabbi % yagamba
nti; Oyo yenna eyakkiriza Allah
n'olunaku lw'enkomerero, ayogere
kirungi oba asirike
ORCRO]

76. Hadiith eva ku Abdullah Tbn Amri Ibn

Al Aaswi 4, yagamba nti: Nabbi 32

yagamba nti: Omusiraamu (omutuufu);

(oyo Abasiraamu gwe baawona obubi
pw'olulimi lwe n'omukono gwe

OMANYI OKUGEYA KYE KI?

77. Hadiith eva ku Abu Hurairat <,
yagamba nti: Mazima Omubaka wa
Allah # yagamba ntt: Mumanyi okugeya
kye ki? Ne bamugamba nti: Allah
n'omubaka we be bamany1. N'abagamba
nti: Kwe kw'ogera ku mugandawo
(ataliiwo) ekintu ky'atamwa.
N'agambibwa nti: Ate bwemba nga kye
mmwogeddeko akiri? N'agamba nti:
Bw'aba akiri oba omugeyezza, ate
bw'aba takiri oba omutemeredde.

OBULIMBA BULUNGAMYA ER]
OMULIRO

78. Hadiith eva ku Ibn Mas'uud <, yagamba
nti: Yagamba Nabbi # nti: Mazima
amazima galungamya omuntu eri
obulongoofu, ate nga ddala obulongoofu
bulungamya eri Ejjana. Era ddala
obulimba bulungamya omuntu eri
obwonoonefu, ate nga ddala
obwonoonefu bulungamya
eri omuliro.

79. Hadiith eva ku Abu Hurairat .
yagamba nti: Mazima Omubakz? \;Ja
Allah # yagamba nti: Obubonero
bw'omunnanfuusi buli busatu:
Bw'anyumya alimba, bw'alagaanyisa
tatuukiriza, bwe yeesigibwa akumpanya.

TYA NNYO OBULYAZAAMAANYA

0. Hadiith eva ku Jaabir s, yagamba nt:
Mazima Omubaka wa Allah 32 yagamba
nti: Mutye nnyo obulyazaamaanya,
kubanga mazima obulyazaamaanya
Kkizikiza ku lunaku Iw'enkomerero.

AKABENIJE K'OKUKUBA
EBIFAANANYI N'OKUBYEKUBISA

81. Hadiith eva ku Abdullahi Ibn Mas'uud
<. yagamba nti: Nabbi 4 yagamba nti:
Mazima abantu abagenda okusinga
okubonerezebwa ebibonerezo ebikakali
ku lunaku Iw'enkomerero be bakubi
b'ebifaananyi.

82. Hadiith eva ku Abu Twalha %, yagamba
nti: Mazima Omubaka wa Allah %
yagamba nti: Malaika teziyingira nju
erimu embwa wadde ekifaananyi.






OKUSALA EKIMEMEYA KIRI
HARAAM

(French cut, Marine cut, Back bush ...)

85. Hadiith eva ku Ibn Umar %, yagamba
nti: Omubaka wa Allah # yagaana
omuntu okusala enviiri ne
zitenkanankana.

OMUSAJJA TAKWEYESA LUGOYE

86. Hadiith eva ky Abu Hurairat i,
yagamba nti; Mazima Omubaka wa
Allah 4 yagamba nti- Enkutu yonna

ekka wansi w'obukongovvuyle
(agyambala) wa mu muliro.

87. Hadiith eva ku Abu Hurairat <,
yagamba nti: Mazima Nabbi i yagamba
nti- Abantu ba bika bisatu Allah tagenda
kwogera nabo ku lunaku lw'enkomerero,
wadde okubatunulako, wadde
okubatukuza, era balindiriddwa
ebibonerezo ebiruma: Omusajja assa
engoye z€ okusukka obukongovvule,
n'agaba nga yeeraalaasa, n'atunda
eby'amaguzi bye n'okulayira
okw'obulimba.

BANO BAKOLIMIRE

88. Hadiith eva ku Ibn Abbaas <, yagamba
nti: Omubaka wa Allah 4 yakolimira
abasajja abeefaanaanyiriza abakyala
n'abakyala abeefaanaanyiriza abasajja.

89. Hadiith eva ku Ibn Abbaas &, yagamba
nti: Omubaka wa Allah # yakolimira
omukyala ayunga ku nviiri ebiviiri
ebirala n'oyo abiyungibwako.
N'akolimira omukubi wa tattoo n'oyo
agikubwa.

OMUKYALA ATAKUZIRA KUWASA

o0, Hadiith eva ku Ibn Abbaas 5, yagamba
nti: Mazima Omubaka wa Allah 2
yagamba nti: Omu kummwe taddanga
ebbali n'omukyala atamuzira kuwasa
okuggyako (ng'omukyala 0yo) ali

n'omuntu amuzira okumuwasa (oba
ng'ali n'omwami we).

EYETTA ABONEREZEBWA NE
KYE YESSIZZA

91. Hadiith eva ku Thaabit 1bn Dhwahhaak
4, yagamba nti: Mazima Omubaka wa

Allah % yagamba nti: N'Qyo iﬁ‘ft}llsa

~ ekintu kyonna ku dduniya, Alla :

amubonereza n'ekyo kye yessizza Ku
lunaku Iw'enkomerero.

EKIBONEREZO KY'OMUNTU
ASABIRIZA

92. Hadiith eva ku Ibn Umar #, yagamba
nti: Mazima Omubaka wa Allah &
yagamba nti: Omusajja asabiriza,
n'asabiriza, n'asabiriza, n'atuuka okujja
ku lunaku Iw'enkomerero ng'ekyenyi kye
(face) tekuli kanyama konna.

ENSONYI ZA MU BUKKIRIZA

93. Hadiith eva ku Ibn Umar &, yagamba
nti: Mazima Nabbi # yayita ku musajja
mu ba Answari n'amuwulira ng'anenya

mugandawe olw'okuba n 'ensonyi,
n amugamba nti: Muveeko, mazima
ensonyi za mu Bukkiriza.

OMUKKIRIZA ABA WAKATI
W'OKWEBAZA N'OKUGUMIIKIRIZA

96. Hadiith eva ku Ibn Umar £, yagamba
nti: Mazima Omubaka wa Allah &
yagamba pti: Mazima Allah tabonereza
twa kukulukuta kw'amaziga, wadde
olw’okunakuwala kw'omutima, wabula
abonereza lwa kino: n'asonga ku Julimi
Iwe (ebiwoobe, emiranga, okulombojja,
okwekandagga), oba n'asaasira. Era
mazima ddala omufu abonerezebwa
olw'emiranga abantu be gye bamukubira.

ALLAH # ASAASIRA MUSAASIZI

97. Hadiith eva ku Jariir Ibn Abdillah 2,
yagamba nti: Yagamba Omubaka wa
Allah # nti: Oyo atasaasira bantu ne

Allah ¥ tamusaasira. |

ABASINGA EMPISA Y'ABASINGA
OBULUNGI

98. Hadiith eva ku Abdullah Tbn Amri ..,
yagamba nti: Mazima Omubaka wa
Allah % yagambanga nti: Mazima
abasinga obulungi y'oyo
abasinga empisa.

09. Hadiith eva ku Aa'ishat °” yagamba nti:
Mazima Omubaka wa Allah #
yayagalanga nnyo okutandika ne ddyo
mu kwambala engatto ze,
n'okwesanirira, n'okwetukuza, ne
mu mbeera ze endala zonna.

100.  Hadiith eva ku Jaabir <, yagamba
nti: Mazima Omubaka wa Allah 5
yagamba nti: Temuliisanga omukono
ogwa kkono, kubanga mazima shaitwan
eriisa era enywesa mukono
gwayo ogwa kkono.

101.  Hadiith eva ku Abu Hurairat s,
yagamba nti: Mazima Omubaka wa
Allah #% yagamba nti: Omuntu bw'afa,
emirimo gye gyonna (emirungi
egimugasa) gikutukawo, okuggyako
emirimu esatu: Saddaaka ekulukuta (nga
wagqfu, okuzimba omuzikiti), oba
okumanya okw'omugaso kw'alekera
abantu, oba omwana omulongoofu
gw'aleka ku nsi n'amusabira.

